Pwnc: Technoleg Gwybodaeth a Chyfathrebu – Blwyddyn 5 a 6
Thema: DIOGELWCH AR Y WE  - Iechyd, diogelwch ac amddiffyn plant ar y rhyngrwyd.

	Amcanion Dysgu
	Gweithgareddau Dysgu ac Addysgu (awgrymiadau)
	Fframwaith Sgiliau 


	Nod Tymor Hir:
Dylid addysgu’r disgyblion sut i ddefnyddio TGCh yn gyfforddus, yn ddiogel ac yn gyfrifol, ac ystyried y peryglon a’r risgiau yn eu gweithgareddau.
Nod Tymor Byr:
Codi ymwybyddiaeth a dysgu am beryglon  trwy chwarae rôl.
Meini Prawf Llwyddiant

· Mae’r plant yn dangos dealltwriaeth dda. 

· Yn arddangos agweddau diogel a chyfrifol wrth iddynt ddefnyddio `r we yn yr ysgol ac yn y cartref.

· Mae’r plant yn defnyddio’r wybodaeth a gasglwyd i leihau’r risg iddynt hwy eu hunain ac eraill.
.
	Cyflwyniad 

Ydyn nhw’n hyderus eu bod yn gwybod sut i ymateb i unrhyw beryglon gallant ddod ar eu traws wrth ddefnyddio’r rhyngrwyd?

Sut maen nhw yn sicrhau eu diogelwch eu hunain?
Beth fydden nhw’n ei wneud petai unrhyw un o’r sefyllfaoedd buont yn eu trafod, gwylio yn digwydd iddyn nhw?
Cwestiynau Allweddol:
Ydyn nhw'n sicrhau eu diogelwch eu hunain?
Ydyn nhw'n sicrhau neu gynghori eu ffrindiau am y peryglon?
Beth allai’r canlyniadau fod o beidio â defnyddio’r rhyngrwyd yn ddiogel?
Tasgau  Dosbarth, Grwp Par neu`n unigol. 

Defnyddio’r sgriptiau un ai ar y Bwrdd Gwyn Rhyngweithiol neu ar bapur fel taflen waith i ddarganfod os yw’r plant wedi deall y peryglon posib mewn sefyllfaoedd dydd i ddydd.

Parau i gyflwyno eu gwaith o flaen y dosbarth ar gyfer trafodaeth dorfol.

os oes amser gellir rhoi gwaith chwarae rôl fyrfyfyr iddynt i actio sefyllfaoedd eraill.  
Eto gellir eu perfformio a gofyn barn gweddill y dosbarth os ydynt yn cytuno â’r penderfyniadau a wnaethpwyd.
Byddai modd hefyd i’w perfformio o flaen dosbarth iau er mwyn gweld beth yw eu hymwybyddiaeth nhw o’r peryglon, o gofio’r gwaith blaenorol o greu posteri iddynt yn Uned 4.
Myfyrio

Ydy ymwybyddiaeth y plant wedi datblygu ?

Ydy agwedd y plant wedi newid? Beth allwn ni wneud i ddatblygu hyn ?
	Meddwl

· CYNLLUNIO - Gofyn cwestiynau perthnasol i’r cyd-destun a gwrando cyn gofyn mwy o gwestiynau.

· CYNLLUNIO - Adnabod a gwneud cysylltiadau â sgiliau a gwybodaeth flaenorol mewnperthynas â’r cyd-destun.

· CYNLLUNIO O blith y dewisiadau a roddir, dewis ble i ddod o hyd i wybodaeth a syniadau.

· CYNLLUNIO - Gyda chymorth, cynllunio y broses/dull gweithio sydd i’w defnyddio.

· CYNLLUNIO - Wrth ymateb i gwestiynau, adnabod peth meini prawf llwyddiant sylfaenol ar gyfer yr hyn sydd i’w wneud.
· DATBLYGU - Creu syniadau a phosibiliadau dychmygus.

· DATBLYGU – Disgrifio camgymeriadau a deilliannau annisgwyl.

· DATBLYGU - Adnabod cysylltiadau rhwng achos ac effaith, rhoi  rhesymau dros gasgliadau/ rhagfynegiadau.

· DATBLYGU – Ystyried tystiolaeth, gwybodaeth a syniadau i ddechrau gwahaniaethu rhwng ‘ffeithiau’, credoau a barn.

· DATBLYGU – Ffurfio barn a gwneud penderfyniadau trwy bwyso a mesur o blaid ac yn erbyn.

· DATBLYGU - Dilyn y broses/dull gweithio a gynlluniwyd.

· MYFYRIO – Disgrifio’r hyn a ddysgwyd/a ddarganfuwyd.
Cyfathrebu

· LLAFAREDD - Gwrando ar bobl eraill ac ymateb iddynt mewn cyd-destun cyfarwydd, gan ofyn cwestiynau er mwyn cael gwybodaeth syml/benodol.

· DARLLEN - Ymateb i’r hyn maent yn ei ddarllen, gan fynegi eu barn am ddigwyddiadau neu syniadau pwysig a gweld cysylltiadau rhwng yr hyn y maent yn ei ddarllen a’u profiadau eu hunain.

· YSGRIFENNU - Ysgrifennu darnau creadigol neu ffeithiol byr. Gwirio’r gwaith a chywiro camgymeriadau weithiau.
TGCh

· Dod yn ymwybodol bod gwybodaeth yn bodoli mewn amrywiaeth o ffurfiau.
· Defnyddio adnoddau TGCh sydd wedi’u darparu i helpu i  greu, cyflwyno a rhannu eu syniadau’n ddiogel, gan gynnwys testun/rhestrau geiriau parod, delweddau.








